
ABSTRAK 

Kajian ini merupakan sebahagian daripada penyelidikan mengenai pengaruh 

perjanjian kolektif, aktiviti kesatuan sekerja dan workstoppages terhadap iklim 

keselamatan dalam sektor perladangan di Sabah. Objektif kajian ini adalah 

mengkaji tahap iklim keselamatan dalam sektor perladangan di Sabah dan 

mengkaji faktor-faktor yang mempengaruhi iklim keselamatan dalam sektor 

perladangan di Sabah. Kajian ini mengunakan pendekatan kuantitatif yang 

mengunakan analisis deskriptif serta analisis regrasi mudah bagi menjawab 

persoalan kajian. Manakala analisis faktor digunakan bagi mengenalpasti, 

mengurangkan, serta menyusun sebilangan besar item soal selidik ke dalam 

konstruk-konstruk tertentu. Item-item akan disusun mengikut dimensi agar faktor 

yang terbentuk sesuai dengan konteks kajian dan sekaligus akan mengesahkan 

validiti konstruk yang digunakan. Dapatan kajian mendapati tahap iklim 

keselamatan dalam sektor perladangan di Sabah berada pada tahap tinggi penting 

dengan nilai min sebanyak 3.68. Berdasarkan analisis yang telah dilakukan konstruk 

Latihan mempunyai nilai min yang paling penting iaitu sebanyak 4.22 dan diikuti 

dengan komunikasi dengan tahap tinggi penting iaitu 3.88. Komitmen pengurusan 

berada pada tahap tinggi penting dengan nilai min sebanyak 3.48 dan akhir sekali 

penyertaan pekerja yang mempunyai tahap sederhana penting apabila mempunyai 

nilai min 3.16 sahaja. Manakala hasil analisis kajian mendapati bahawa faktor

faktor yang mempengaruhi iklim keselamatan dalam sektor perladangan di Sabah 

iaitu perjanjian kolektif, aktiviti kesatuan sekerja dan workstoppages diterima dan 

mempengaruhi iklim keselamatan dalam sektor perladangan sebanyak 34%. Hal ini 

menunjukkan bahawa setiap pertambahan peranan ahli kesatuan sekerja terhadap 

keselamatan akan meningkatkan iklim keselamatan sebanyak 25 peratus. 

Manakala, hasil ujian Anova mendapati nilai F= 31.371 dan signifikan .000 

menunjukkan model regrasi ini boleh digunakan untuk meramal iklim keselamatan 

dalam sektor perladangan di Sabah. 

ABSTRACT 

This study is part of a research on the influence of collective agreements" trade 

union activity and workstoppages to safety climate in Sabah plantation sector. The 

objective of this study is to examine the level of safety climate in the plantation 

sector in Sabah and also to examine the factors affecting the safety climate in the 

plantation sector in Sabah. This study is a quantitative approach that uses 

descriptive analysis and regression analysis to answer the research questions. In 

addition factor analysis also used to identif½ reduce" and compile a large number 

of questionnaire items into specific constructs. The items will be arranged according 

to dimensions so that factors formed in accordance with the context of the study 

and at the same time will confirm the validity of the constructs used. The findings 

show that the level of safety climate in the plantation sector in Sabah is high 

importance with a mean value of 3. 68. Based on the analysis conducted, the 

Training construct had the most important mean value of 4.22 and followed by a 

high level of communication that is 3.88. Management commitments are of high 

importance with a mean value of 3. 48 and employees participations with a 

moderate level of importance with a mean value of 3.16 only. The results of the 

regression analysis found that factors affecting the safety climate in the plantation 

sector in Sa bah ( collective agreements" trade union activities and workstoppages) 

were accepted and affected the 34% safety climate in the plantation sector. This 

show that every increament in the role of trade union members on safety will 

increase the safety climate by 25 percent. On the other hand, Anova s test results 

show that the value of F=31.371 and significant .000. This indicates that the model 

can be used to predict the safety climate in the plantation sector in Sabah. 

BAB 1 

PENDAHULUAN 

1.1 PENGENALAN 

Kajian ini dijalankan bagi mengetahui pengaruh perjanjian kolektif, aktiviti kesatuan 

seketja dan workstoppages terhadap iklim keselamatan dalam sektor perladangan di 

Sabah. Oleh itu, kajian ini meneliti tahap iklim keselamatan dalam sektor perladangan 

di Sabah sekaligus melihat jika terdapat faktor-faktor yang signifikan antara peranan 

kesatuan sekerja dengan iklim keselamatan dalam sektor perladangan di Sabah. 

Pendekatan kuantitatif digunakan bagi menjawab persoalan serta mencapai objektif 

kajian. Penggunaan borang soal selidik digunakan sebagai instrumen dalam kajian ini. 

Analisis Faktor, analisis diskriptif serta analisis regrasi digunakan bagi mendapatkan 

data kajian dan memberi input pada bahagian perbincangan. 

1.2 LATAR BELAKANG KAJIAN 

Jumlah kemalangan mengikut sektor sehingga Oktober 2018 (yang disiasat) 

mencatatkan bahawa sektor pertanian mencatatkan kes ketiga tertinggi iaitu sebanyak 

289 jumlah kes kemalangan dengan 264 kes tanpa hilang upaya kekal, tujuh kes bagi 

hilang upaya kekal dan 18 kes kemalangan maut. Oleh yang demikian, Nor Haniza 

Bakhtiar Jemily (2008) menegaskan bahawa dalam menguruskan organisasi terdapat 

banyak perkara yang perlu diberi perhatian antaranya pengurusan keselamatan dan 

kesihatan pekerja di tempat kerja bagi menjamin kecemerlangan organisasi tersebut. 



Manakala, Rory O'Neill (2007) jelas membincangkan bahawa kebanyakan 

masyarakat beranggapan bahawa pergerakan buruh yakni kesatuan sekerja berjuang 

semata-mata untuk gaji yang standard tanpa menyedari tujuan perjuangan adalah 

untuk kehidupan ahli-ahlinya termasuk isu keselamatan dan kesihatan pekerjaan. 

Junaidi Abu Bakar (2004) turut menyatakan bahawa kemalangan industri boleh 

dikurangkan sekiranya pihak majikan mempunyai komitmen yang tinggi dalam usaha 

melakukan pencegahan kemalangan di tempat kerja dan pemimpin kesatuan sekerja 

turut terlibat dalam mengendalikan masalah-masalah yang berkaitan dengan kebajikan 

pekerja dan boleh menghantar wakil dalam jawatankuasa keselamatan dan kesihatan 

pekerjaan di peringkat pentadbiran syarikat. Hal ini disokong oleh Mohd Nor Aizat 

(2012) yang menyatakan bahawa, faktor kesatuan sekerja merupakan perkara penting 

dalam meningkatkan pendapatan dan penindasan terhadap pekerja dapat 

dikurangkan. 

1.3 PERMASALAHAN KAJIAN 

Persekitaran kerja yang selamat memerlukan komitmen dari semua pihak iaitu pihak 

pengurusan dan juga pekerja. Dalam hal ini, sikap dan persepsi mengenai persekitaran 

kerja adalah faktor penting dalam menilai keperluan keselamatan dan pembaharuan 

kemudahan (fasiliti) yang diperlukan. Hal ini kerana, persekitaran kerja yang selamat 

tidak akan tercapai jika organisasi tidak mengambil kira sikap dan juga persepsi 

mereka (Che Hassan, Basha dan Wan Hanafi, 2007). Keadaan di atas berlaku dalam 

kajian (Ezrin et al./ 2012) yang menunjukkan bahawa pekerja mempunyai persepsi 

yang positif terhadap sistem keselamatan dan prosedur namun tidak kepada komitmen 

pengurusan. Hal ini kerana, pekerja berasa bahawa komitmen pengurusan terhadap 

isu keselamatan di tempat kerja masih lemah dan negatif. 

Banyak kemalangan yang berlaku di tempat kerja terutamanya di kawasan 

pembinaan akibat sikap pekerja ketika melakukan kerja. Kesedaran dan persepsi 

pekerja terhadap keselamatan, kesihatan serta persekitaran kerja adalah aspek 

penting untuk memastikan kawasan bangunan selamat terutamanya kepada diri 

pekerja itu sendiri (Che Hassan et a( 2007). Oleh itu terdapat banyak kaedah yang 

boleh dilakukan dalam meningkatkan tahap iklim keselamatan di sesebuah organisasi 

dan salah satunya adalah penglibatan kesatuan sekerja dengan memainkan peranan 

mereka. 

Banyak kajian yang telah dijalankan di peringkat antarabangsa mengenai 

kekuatan kesatuan sekerja dalam menangani isu kesihatan dan keselamatan seperti 

(Tsuyosshi Kawakami et al., 2004) yang memperkenalkan Pendekatan "positive 

training" dalam menangani isu keselamatan dan kesihatan di bawah kesatuan sekerja 

negara yang terlibat. Manakala, Jukka Takala (2007) membincangkan peranan 

kesatuan sekerja dalam menangani isu keselamatan dan kesihatan dengan mengambil 

pendekatan memberi peringatan kepada ahlinya mengenai hazard di tempat kerja agar 

mereka boleh mengambil tindakan yang sewajarnya. Hal ini kerana, secara 

praktikalnya sektor pertanian mencatatkan kes ketiga tertinggi iaitu sebanyak 289 

jumlah kes kemalangan dengan 264 kes tanpa hilang upaya kekal, tujuh kes bagi 

hilang upaya kekal dan 18 kes kemalangan maut. Negeri Sabah turut mencatatkan kes 

kemalangan pekerjaan sebanyak 315 kes dengan 20 kes bagi hilang upaya kekal, 13 

kes maut dan 282 kes tanpa hilang upaya kekal. 

Dalam hal ini, pihak pengurusan perlu menggalakkan pekerja bekerja mengikut 

peraturan dan memastikan semua pekerja menerima maklumat yang perlu mengenai 

keselamatan. Aktiviti kesatuan sekerja merupakan faktor yang paling mempengaruhi 

iklim keselamatan dalam sektor perladangan terutamanya melalui dimensi peranan 

yang dimainkan oleh ahli kesatuan sekerja terhadap isu keselamatan. Begitu juga 

dengan perjanjian kolektif terdapat perjanjian yang membenarkan ahli kesatuan untuk 

menolak kerja yang tidak selamat dan terdapat perjanjian yang turut membenarkan 

ahli kesatuan untuk berhenti kerja apabila keadaan tempat kerja tidak selamat atau 

boleh membawa masalah kepada kesihatan. 

Manakala, faktor workstoppages juga mampu mempengaruhi iklim keselamatan 

dengan lebih baik apabila kesatuan sekerja itu membuat ahli-ahli mereka sedar hazard 

di tempat kerja mereka. Namun demikian, dalam konteks Malaysia didapati kajian yang 

menyentuh hubungan antara Kesatuan sekerja dengan iklim keselamatan masih 

kurang dilakukan. Contohnya dalam kajian (Suhaila Mohamed et al., 2010) yang hanya 

menyentuh mengenai keberkesanan kesatuan sekerja di Malaysia tetapi tidak 

menyentuh kepada aspek keselamatan dan kesihatan pekerjaan secara langsung. 

Manakala, dalam konteks Sabah turut memperlihatkan senario yang sama 

contohnya dalam kajian Kee Y. Sabariah (2006) yang hanya membincangkan kesatuan 

sekerja dan perundingan kolektif manakala, kajian Fadilah Shahirah (2007) yang lebih 

memfokuskan kepada penglibatan pekerja dalam keselamatan dan kesihatan 

pekerjaan, tapi tidak spesifik kepada kesatuan sekerja. Hal ini turut diakui sendiri oleh 

Mohamad Khan Jamal Khan (2002) bahawa kajian mengenai keselamatan dan 

kesihatan pekerjaan dalam sektor perladangan kurang mendapat perhatian penyelidik 

di Malaysia. Manakala, dari segi teoritikal, kajian mengenai Hubungan Kesatuan 

Sekerja dengan iklim keselamatan masih kurang diberi penekanan (Robert R. Shinclair, 

2010). 

1.4 PERSOALAN KAJIAN 

Permasalahan kajian yang dikemukakan di atas telah menimbulkan beberapa persoalan 

kajian antaranya adalah: 

a) Apakah tahap iklim keselamatan dalam sektor perladangan di Sabah?

b) Apakah faktor-faktor peranan Kesatuan sekerja yang mempengaruhi iklim

keselamatan dalam sektor perladangan di Sabah?

1.5 OBJEKTIF KAJIAN 

Bagi menjawab persoalan-persoalan kajian tersebut, beberapa objektif telah dibentuk 

sebagai landasan dalam kajian ini dan objektif tersebut adalah: 

a) Mengkaji tahap iklim keselamatan dalam sektor perladangan di Sabah.

b) Mengkaji faktor-faktor peranan kesatuan sekerja yang mempengaruhi iklim

keselamatan dalam sektor perladangan di Sabah.

1.6 SKOP KAJIAN 

Bahagian ini menerangkan mengenai tumpuan utama dalam kajian yang dijalankan 

seperti lokasi kajian, dan juga responden kajian. 

1.6.1 Lokasi Kajian 

Kajian ini dilakukan di negeri Sabah dan tertumpu kepada Kesatuan Sekerja dalam 

sektor perladangan. Hanya kesatuan sekerja dalam sektor perladangan yang berdaftar 

dengan Jabatan Hal Ehwal Kesatuan Sekerja Sabah sahaja yang dihubungi. Pemilihan 

Kesatuan sekerja adalah berdasarkan kesesuian kesatuan sekerja mengikut skop dan 

konteks kajian. 

1.6.2 Responden Kajian 

Kajian ini dijalankan ke atas ahli kesatuan sekerja yang bekerja dalam sektor 

perladangan. Hasil kerjasama dengan Jabatan Hal Ehwal Kesatuan Sekerja Sabah 

(JHEKS) beberapa Kesatuan Sekerja telah dikenalpasti dan disenarai pendek sebagai 

responden kajian. Namun maklumat kesatuan sekerja yang terlibat dirahsiakan bagi 

menjaga kerahsian maklumat seperti yang telah dijanjikan dengan pihak organisasi. 

1.7 KEPENTINGAN KAJIAN 

Dari segi ilmu pengetahuan kajian ini sangat penting dalam pengembangan ilmu 

pengetahuan mengenai iklim keselamatan terutamanya dalam konteks Malaysia 

sendiri. Hal ini kerana, kajian mengenai iklim keselamatan dalam konteks Malaysia 

terutamanya Sabah adalah masih kurang diberi perhatian oleh penyelidik lain. Hal ini 

turut diakui oleh Mohamad Khan Jamal Khan (2002) bahawa kajian mengenai 

keselamatan dan kesihatan pekerjaan dalam sektor perladangan kurang mendapat 

perhatian penyelidik di Malaysia. Manakala, dari segi teoritikal, kajian mengenai 

Hubungan Kesatuan Seketja dengan iklim keselamatan masih kurang diberi penekanan 

(Robert R. Shinclair, 2010). Oleh itu, hasil analisis dalam kajian ini menyumbang 

kepada ilmu pengetahuan dalam bidang hubungan industri tertutamanya dari aspek 

iklim keselamatan peketjaan. Walaupun terdapat kajian-kajian yang telah dilakukan 

oleh penyelidik lalu, namun dapatan kajian bagi kajian ini telah berbeza mengikut 

konteks kajian. Penyelidik baru boleh jadikan hasil kajian ini sebagai rujukan dan 

panduan apabila melakukan penyelidikan dalam ruang lingkup yang sama. 

Dari segi praktikal pula, kajian ini menjadi panduan bagi kesatuan sekerja 

dalam menjaga kebajikan ahli-ahlinya terutamanya dalam aspek keselamatan dan 

kesihatan pekerja di tempat kerja. Akhirnya membantu pihak pengurusan Jabatan 

Keselamatan dan Kesihatan Pekerjaan (JKKP) untuk merancang dan membuat polisi 

berkaitan dengan aspek keselamatan dan kesihatan pekerja di tempat ketja dengan 

lebih efektif dan sistematik. Oleh itu, majikan dan pihak kesatuan boleh jadikan kajian 

ini sebagai panduan agar kehendak yang pekerja mahukan tercapai dan memberi 

kesan kepada iklim keselamatan berada pada tahap yang lebih baik. Begitu juga 

dengan elemen-elemen lain dalam kajian ini, pihak berkepentingan boleh jadikanya 

sebagai panduan dalam persekitaran kerja mereka dalam usaha membentuk iklim 

keselamatan yang baik. Bagi JKKP pula, hasil kajian ini membantu dalam 

mempergiatkan lagi budaya kerja yang selamat terutamanya melalui pembentukan 

polisi keselamatan. Hal ini adalah sangat penting agar semua pihak terlibat secara 

